SOLENNITÀ TA’ GĦID IL-ĦAMSIN

“Imtlew ilkoll bl-Ispirtu s-Santu”

TALBA TAL-FIDILI
Ċelebrant

Ħuti għeżież, aħna rċevejna l-Ispirtu s-Santu biex induru lejn Alla u nsejħulu Missierna. Nagħmlu bil-qalb dawn it-talbiet tagħna, għax nafu li l-Ispirtu jidħol għalina u jitlob fina.

Intenzjonijiet
1. Għall-Knisja, li dejjem tiġġedded fl-Ispirtu s-Santu, biex tiskopri s-sinjali tal-ħidma tiegħu fiha u fid-dinja. Nitolbu...

2. Għal kull inizjattiva li l-bnedmin jieħdu biex titnissel il-paċi u l-ftehim fid-dinja. Nitolbu...

3. Għall-istudenti żgħażagħ , li f’dawn il-ġranet ikollhom l-eżamijiet, biex jirċievu d-dawl tal-Ispirtu s-Santu fl-impenn tagħhom ta’ studju. Nitolbu...

4. Għall-adolexxenti li se jirċievu s-Sagrament tal-Konfermazzjoni, biex jikbru fil-fidi u x-xhieda għal Kristu. Nitolbu...

5. Għalina miġburin f’din l-Ewkaristija, biex niksbu mill-Ispirtu s-Santu d-don tal-fejqan u l-maħfra, u nxandru l-Vanġelu lil kulħadd. Nitolbu... 

Ċelebrant

Missier Qaddis, int bgħatt fid-dinja lil Ibnek u l-Ispirtu tal-Qdusija. Għinna nġeddu fina d-don tal-Ispirtu Qaddis li rċevejna fil-Magħmudija u fil-Konfermazzjoni tagħna biex naħdmu ħalli l-bnedmin kollha jaslu għall-fidi li xxandret mill-Appostli nhar Għid il-Ħamsin. Bi Kristu Sidna.

